
MEHMONXONA XIZMATLARINI SOTISHDA ZAMONAVIY 

INTERNET VOSITALARIDAN FOYDALANISH 

 

Hozirgi kunga kelib vertual ijtimoiy tarmoqlar va dasturlar zamonaviy 

marketing usullaridan biridir. Shu sababdan O‘zbekiston mehmonxonalarini 

ommaviylashtirishda ushbu yangi reklama vositalaridan keng va samarali 

foydalanish zarur. Xususan hozirda internetdan keng foydalanuvchilar har kuni 

hech bo‘lmasa 2-3 marta ijtimoiy tarmoqlarni o‘qiydilar. Bundan esa har xil 

korxona va tashkilotlar ustalik bilan foydalanishga harakat qilishmoqda. 

Shundan kelib chiqib, mehmonxona xizmatlarini ommaviylashtirishni internet 

shopping kabi darajaga chiqarishga intilish lozim. Shu bilan birga hashtag(#) va 

QR-code kabilardan ham keng foydalanish mumkin. 

Ijtimoiy tarmoqlar orqali reklama. Zamonaviy jamiyatda millionlab 

odamlar o‘z hayotlarini ijtimoiy tarmoqlarsiz tassavvur qilishi qiyin. Sababi 

ijtimoiy tarmoqlar insonlarga dunyoning har xil nuqtalarida bo‘lgan kishilarning 

o‘zaro osongina muloqot qilish imkoniyatini yaratishdan tashqari, turli xil 

yangiliklar, maslahatlar, hordiqni chiqaruvchi turli xil ma‘lumotlar va boshqa 

yo‘nalishlardagi turli matnli, audio va vizual axborot manbai hamdir. Shu 

sababli internet foydalanuvchilari turli maqsadlarda ushbu tarmoqlarga tashrif 

buyurishlari hech kimga sir emas. Demak, ijtimoiy tarmoqlar hozirga kelib 

turizm, va xususan mehmonxona sohasi uchun eng samarali reklama joyidir. 

Sababi turli xil konferensiyalar, yarmarkalar, xalqaro telekanallar va 

hokazolardan foydalanish avvalo qimmat va samara berish koeffitsenti yaxshi 

bo‘lsada barcha firmalarning ham byudjetiga mos tushmaydi. Internet reklama 

esa bir necha barobar, ya‘ni, malakali marketolog va har oylik internet 

traffikidan ortiqcha narsa talab etmaydi. 

 To‘g‘ri hozirga kelib orexca.com, tripadvisor, booking.com kabi soha 

internet gigantlari bilan ko‘plab mehmonxonalar ish olib borishmoqda va 

o‘zlarining shaxsiy internet sahifalariga ega, ammo bu faqatgina sayyohat qilish 

niyati ayni damda mavjud va aynan ushbu hududni tanlagan kishilarni faqatgina 

mavjud takliflar bilan tanishtiradi. Mening nazarimda hozirgi vaqtda xalqaro 

raqobat rivojlangan sharoitda potensial sayyohatchini topish va talabni paydo 

qilish lozim. Boshqacha so‘zlar bilan aytganda mehmonxonalar yuqorida sanab 

o‘tilgan holatlar internetning ular foydalanishi mumkin bo‘lgan to‘liq imkoniyat 

emasligini tushunib yetishlari va o‘zlari aktiv reklama kompaniyalarini 

yurishlari lozim. Masalan, wikipedia.com internet ensiklopediyasining xabar 

berishicha, facebook.com ijtimoiy tarmog‘ining o‘zi 2015-yil Avgust holatida 

1,18 milliard har kunlik faol foydalanuvchilarga ega ekanligi ma‘lum. Ushbu 

ko‘rsatkichning o‘zi ijtimoiy tarmoqlar orqali reklamaning qanchalik 

imkoniyatlarga ega ekanligini ko‘rsata oladi. 

 Ushbu reklama usulini turli xil segmentlar bo‘yicha olib borish mukin. 

Masalan, facebook.com(1.1 mlrd. Faol oylik foydalanuvchilar), twitter.com(310 

mln. Faol oylik foydalanuvchilar), Instagram (100 mln. Faol oylik 

foydalanuvchilar)
1

 kabilar xalqaro internet foydalanuvchilarining turli 

segmentlari bilan ishlash imkoniyatini beradi. Masalan, facebook.com ijtimoiy 

tarmog‘ida yuzlab sayohat, dunyoning eng diqqatga sazovor joylari, dunyo xalqi 

madaniyatlari kabi yo‘nalishlarda juda ommabop guruhlar mavjud. Ushbu 

guruhlarda O‘zbekistonning mos keluvchi o‘ziga jalb qiluvchi sur‘atlari, 

ma‘lumotlari, hikoya va afsonalari va sayyohlarning sarguzashtlari kabilarni 

muntazam chop etib borgan holda ushbu guruhlar e‘tiborini jalb qilish, hamda 

ularda O‘zbekistonni sayohat qilish xohishini yaratish mumkin. Bunda hududiy 

mehmonxonalar o‘zlari joylashgan hududga, mehmonxona zanjirlari ya‘ni Asia, 

Shahlo va Shahrizade kabilar kompleks tarzda reklama olib borishlari mumkin. 

Hozirgi kunda Rossiyadagi ahvoldan ya‘ni turli xil mamlakatlar( Misr, 

Turkiya)bilan turistik aloqalar uzilganligidan foydalanish uchun ushbu usulni 

bemalol qo‘llash mumkin. Xususan, Rossiyaliklar orasida eng ommabop 

ijtimoiy tarmoqlar facebook.com, twitter.com kabilar bilan birgalikda vk.com va 

Odnoklassniki.ru tarmog‘laridan keng miqyosda foydalanish mumkin. Xususan, 

vk.com 80 million faol foydalanuvchilar bilan dunyo miqyosida eng ommabop 

ijtimoiy tarmoqlar orasida 8-o‘rinda turadi
1
. Odnoklassniki.ru yana bir 

ommabop ijtimoiy tarmoq bo‘lib, uning o‘rtacha kunlik foydalanuvchilari va 

uning asosiy foydalanuvchilari Rossiya va Sobiq Ittifoq mamlakatlari 

fuqorolaridir. Tabiiyki, bu holatdan ular e‘tiborlarini O‘zbekistonga turli xil 

sayohatlarni amalga oshirish istagini paydo qilish uchun foydalanish, mos 

ravishda mehmonxonalar bandligi koeffitsentini oshirishga erishish mumkin. 

Hashtag.Bu ijtimoiy tarmoqlarda va mikrobloglarda, xususan Twitter, 

Tout, identi.ca, Google+, Facebook, Instagram и ВКонтакте 

kabilardafoydalanuvchilar uchun ma‘lum bir turdagi ma‘lumotlarni 

foydalanuvchilarga guruhlashtirgan holda yetkaziladigankeng 

foydalaniladiganusuldir. Bunda ma‘lum bir so‘z yoki bo‘shliqsiz holda yozilgan 

iboradan oldin # belgisi qo‘yiladi. Shundan so‘ng foydalanuvchilar ushbu 

toifaga mansub ma‘lumotlarni bemalol topishlari mumkin. Masalan, xorijiy 

sayyohlar #Uzbekistan, #Samarkand, #SilkRoad, #SharqTaronalari2015, 

#VisitUzbekistan kabilar orqali O‘zbekiston, Samarqand, Buyuk Ipak Yo‘li, 

2015-yilgi Sharq taronalari va O‘zbekiston turizmiga bog‘liq ma‘lumotlar, 

fotosur‘atlar, musiqa va oldin tashrif buyurib ketgan sayyohlarning 

taassurotlarini topishlari mumkin. Bu esa yurtimizni, turistik resurslarimizni, 

turistik salohiyatimizni va shu jumladan mehmonxonalarning taklif etayotgan 

xizmatlarini yagona termin asosida osongina to‘planishi mumkin. Ushbu uslub 

esa O‘zbekiston haqidagi turli xil noto‘g‘ri ma‘lumotlarga qarshi samarali 

kurashishga yordam beradi. Namuna sifatida Ekvadorni olishimiz mumkin. 

                                                           
1
www.ebizmba.com internet sahifasining 2016-yil 12-yanvar holatidagi eng ommabop 15 ijtimoiy tarmoqlar 

ro‘yxati. 

http://www.ebizmba.com/

Ushbu mamlakat hashtaglardan foydalangan holda o‘z turizmini bir necha 

barobar ommaviylashtirish, natijada rivojlantirishga erishgan. 

Bundan tashqari ushbu usuldan foydalangan holda O‘zbekistonga tashrif 

buyurgan turistlarning O‘zbekiston turizmi, xizmatlar sifati shu jumladan 

mahalliy mehmonxonalarga nisbat bo‘lgan munosabatini aniqlash va o‘z yutuq 

va kamchiliklarimizni bilib olishimiz mumkin. Masalan, twitterda mehmonxona 

xizmatlaridan foydalanib ketganlar yoki oddiy shaxslarning Uzbekistan, 

Samarkand, Registan kabi so‘zlar yordamida qoldirgan izohlari orqali turli foto 

sur‘atlarni topish va ulardagi izohlarni o‘rganib chiqish mumkin. 

QR-code. QR-code (Inglizcha Quick- tez, darhol, Response – javob, 

reaksiya va code – kod, sirli kalit so‘zlarining qisqartmasi)  bu ikki o‘lchamli 

shtrix kod bo‘lib, dastlab yapon kompaniyalari tomonidan foydalanila 

boshlangan. Keyinchalik esa uning tezkor o‘qila olinishi va ancha ko‘proq 

ma‘lumotni o‘z ichiga olishi uchun dunyoda juda tez va keng tarqaldi. Bundan 

tashqari sensor yoki oddiy smartfon yordamida osongina o‘qilishi mumkin. 

Bir QR-kodga sig‘uvchi maksimal ma‘lumot: 

 7089 ta raqamlar; 

 4296 ta raqamlar va harflar (lotin); 

 2953 ta ikkilamchi kod (masalan taxminan 2953 ta windows-1251 

yordamida kodirovkalangan kirilcha harflar); 

 1817 ta ierogliflar. 

Shundan kelib chiqib mehmonxonalar haqida batafsil ma‘lumot bera olish 

imkoniyati mavjud. Ushbu ma‘lumotlar joylashgan QR-kodlarni turistlar sotib 

oladigan suvenirlarga joylashtirib ularning do‘stlari va boshqa tanishlarini 

qizitirish imkoniyati tug‘iladi. 

QR-kodning yana bir jihati u orqali internet sahifalariga to‘g‘ridan-to‘g‘ri 

yo‘naltirish mumkin. Demak, mehmonxonalarning internet sahifalarining 

ommaviyligini oshirish va mijozlar ko‘lamini oshirishga erishish imkoniyati 

mavjud. 

 

 

З.Рахимов – старший преподаватель СамИЭС, 

Ф.Бабаев – ассистент СамИЭС, 

А.Солеев – студент группы МХТ-215, СамИЭС 

 

СОВРЕМЕННЫЙ «ROTEL TOUR» 

 

Ротель – передвижная гостиница, представляющая собой вагон с 

одно и двухместными номерами - спальными отсеками, в которых имеются 

также отсеки - помещения для переодевания, общая кухня или вагон 

ресторан с европейской кухней и общий туалет на вагон. Ротель имеет 

более 50 лет опыта в области разработки, точных технологий и 

производства электронных систем. «Ротель»- это сокращение от rollende 

